
Die doel van die studie was om die verhouding tussen die ruolie- en die geelmielieprys te 
ondersoek, asook om die karaktereienskappe van elk van die tydreekse en hul rolle in die 
nasionale en internasionale markte te verstaan. Aandag is gegee aan die tydreekse se vermoë om 
na ’n skok te herstel en hoe ’n eksterne skok die pryse sou beïnvloed.

Tot op die hede is geen duidelike langtermynverhouding tussen die ruolie- en geelmieliepryse 
gevind nie. Chaudhuri (2001), asook Nazlioglu en Soytas (2012) het verskeie resultate getoon.

Die studie het bevestig dat die geelmielieprys (GM) geïntegreerd is en gemodelleer kan word met 
’n ARIMA-(1,1,1) model:

GM GM X Xt t t t= + − +− −0 85233 0 45854 0 541461 1. . . � [Vgl. 1]

waar Xt t{ } =

∞

0
 ’n sentrale normaalveredeling volg met homogene variansie.

Die niestasionariteit van die geelmielieprys impliseer dat die tydreeks die eienskap van oneindige 
lang geheue het, met ander woorde, die effek van ’n eksterne skok sal volgens teoretiese 
verwagting oneindig aanhou.

Die studie het verder bevestig dat die ruolieprys (O) ook geïntegreerd is en gemodelleer kan 
word met behulp van ’n ARIMA(0,1,0)-model soos hieronder getoon:

O O Zt t t= + +−0 02995 1. � [Vgl. 2]

waar Zt t{ } =

∞

0  ’n sentrale normaalveredeling volg met homogene variansie.

Die niestasionariteit van die ruolieprys impliseer ook die eienskap van oneindige lang geheue. 
’n Skok soos gedurende die finansiële krisis in 2008 en 2009, sal na verwagting oneindig lank ’n 
invloed op die prys uitoefen.

’n Langtermynregressie van die ruolieprys op die geelmielieprys het bevestig dat die twee pryse 
in die tydperk van 2003 tot 2014 nie gekoïntegreer is nie. Die eerste verskil van elke tydreeks is 
gevat en die regressie is herhaal. Die ruolieprys verduidelik wel die variasie in die geelmielieprys, 
maar net 7% daarvan. Hieronder volg die finale regressieresultaat:

GM O O GMt t t t t= + −( ) + +− −0 80127 1 71008 1 1. . ε � [Vgl. 3]

Dit is verder belangrik om die implikasies van die bogenoemde resultate op die nasionale en 
internasionale markte in ag te neem. Beide die geelmielie- en ruoliepryse is geïntegreerd en 
beskik teoreties oor die eienskap van oneindige lang geheue. Die geelmielieprys word egter nie 
slegs deur die ruolieprys gedryf nie, maar is sensitief teenoor verskeie nasionale en internasionale 
politieke en ekonomiese gebeurtenisse. ’n Goeie voorbeeld is die politieke onrus in die Oekraïne: 
mielie-invoere is tot so ’n mate vertraag dat die Suid-Afrikaanse prys drasties gestyg het weens 
die tekort op die mark. Kort daarna was daar ’n rekordoes in Suid-Afrika en het die prys weer 
drasties gedaal.

Analysis of the South African yellow maize price and the international crude oil price. 
Literature on the relationship between oil and agricultural commodity prices is scarce for 
developing countries like South Africa, and the studies that were conducted had mixed 
results. This study statistically analyses the relationship between the two time series of prices 
and how this possibly affects the South African population.

Die les wat hieruit geleer word, is dat ’n goeie begrip  
van die internasionale ekonomiese en politieke 
omstandighede, asook ’n goeie statistiese begrip van die 
plaaslike mark belangrik is om die geelmielieprys effektief 
te modelleer.

